Nafarroako Parlamentuko Mahaiak, 2021eko urriaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea María Isabel García Malo andreak aurkezturiko galdera, Nafarroako Enplegu Zerbitzuko enplegu inklusiboko ekintzaren eskari- eta gastu-aurreikuspenei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2021eko urriaren 25ean
Lehendakaria: Unai Hualde Iglesias
GALDERAREN TESTUA
Nafarroako Gorteetako kide den eta Navarra Suma talde parlamentarioari atxikita dagoen Maribel García Malo andreak honako galdera hau aurkezten du, Eskubide Sozialetako kontseilariak idatziz erantzun dezan: 
Iragan ekainaren 2an, Nafarroako Enplegu Zerbitzuak enplegu programa berri bat aurkeztu zuen, laneratze-zailtasun bereziak dauzkaten pertsonentzakoa. Enplegu inklusiboko ekintza horretara –irabazi asmorik gabeko entitateentzako edo toki entitateentzako dirulaguntzen bidez kudeatuko da– 600.000 euro bideratuko dira. 
Nafarroako Enplegu Zerbitzuak zer eskari-aurreikuspen darabil? Zer gastu-aurreikuspen? 
Iruñean, 2021eko urriaren 21ean
Foru parlamentaria: Maribel García Malo
